
DOKUMENTE ARKIVORE PER CAKTIMIN E KUFIJVE
TE RINJ NDERMJET PERANDORISE OSMANE
DHE SERBISE NE VITET 1878-1879

Abstrakt:

Né fonde dhe koleksioni té ndryshme ekzistojné shumé dokumente
arkivore rreth caktimit té kufirit té ri ndérmjet Perandorisé Osmane dhe
Mbretérisé serbe, mé paré Principatés serbe, pas pushtimit té Sanxhakut
té Nishit né dimrin e vitit 1877/78, pushtimit t¢ 716 vendbanimeve né té
cilét jetonte popullata shqiptare né Sanxhakun e Nishit qé pérbéhej nga
kazaté e Nishit, Urkubit (Prokuplés), Vranjés, Leskovicit, Kurshumisé
dhe Sheherkojit (Pirotit), débimin e mé se 250.000 banoréve nga atdheu
i tyre dhe aneksimit té 10.725 km? si dhe vrasjen apo pésimet gjaté ikjes
né dimér té ashpér té mé se 70.000 personave. Pas Kongresit té Berlinit
ndérmjet Mbretérisé sé Serbisé dhe Turqisé, pérkatésisht Perandorisé
Osmane ka filluar qasja né sektoré té shénimit t¢ kufirit shtetéror. Kjo
éshté béré gjaté muajve gershor dhe korrik té vitit 1879 né praniné e
Komisionit Ndérkombétar né té cilin ishin pérfagésuesit e Anglisé, té
Francés, té Italisé, t¢ Rusisé, té Austro-Hungarisé, té Turqisé dhe té
Serbisé.

Fjalét kyc: Kufijté, Sanxhaku i Nishit, Serbia, Turqia, komisioni,
dokumentet.

Caktimi i kufijve té rinj ndérmjet Perandorisé Osmane
dhe Serbisé

Pasi i okupoi Serbia trevat e Sanxhakut t&€ Nishit, filloi t€ vendosé
push-tetin ushtarak dhe civil, duke vendosur dhe diktaturén ushtarake.
Menjéheré nisi edhe pérgatitjet dhe propagandén e vet t€ njohur pér
pérfitime sa mé t€ médha territoriale, duke caktuar kufirin ndérmjet
Mbretéris€ sé Serbisé dhe Perandorisé Osmane.

Me vendosjen e diktaturés ushtarake, shumé shqiptaré mé né
z&, ose ata q€ ishin né sy té pushtetit, gjaté luftés dhe menjéheré pas
mbarimit t€ luftés nga bandat e formuara ¢etnike dhe ato ushtarake, do
té vriteshin né ményrat mé makabre. Né két€ ményré vriteshin edhe
fémijét barinj, g€ nuk kishin asgjé€ me luftén dhe politikén e saj. Fémijét
vriteshin vetém pse ishin shqiptaré dhe nuk dinin serbisht. Kjo béhej
me presion q€ edhe ata q€ kishin mbetur pa u shpérngulur né dhjetor té
vitit 1877 dhe janar té vitit 1878 t&€ largoheshin nga vendlindja e tyre.
Njé€ ndér metodat e papara t€ presionit mbi shqiptarét e mbetur pa u
shpérngulur, si t€ atyre t€ Masuricés ishte kérkesat dhe detyrimet pér t’i
martuar vajzat shqiptare me serbé.

Meqé duhej té€ zhvilloheshin bisedimet pér caktimin e kufijve
ndérshtetéror, geveria serbe, menjéheré pas ndérprerjes s€ operacioneve
ushtarake dhe lidhjes s€ njé lloj “paqeje” né 31 janar 1878 né Edirne
ndérmjet palés turke dhe asaj serbo-ruse, filloi pérgatitjet pér caktimin e
kufijve dhe pér pérfitime sa mé t&€ médha territoriale. Pérkitazi me kété,
mé 10 shkurt 1878 do ta vendosé n€ Vranjé njé komision ekspertésh,
prej té cilit kérkonte qé t&€ nxirrte sa mé shumé pérfitime territoriale,
duke biseduar me oficeré té huaj, pér t’i bindur se tokat e pushtuara
banoheshin nga serbét. N& kéto rrethana, ¢cdo bashkébisedues eventual
shqiptar, e kishte t€¢ ndaluar té€ shprehej né gjuhén shqipe para té
huajve. Nga ana tjetér, n€ Vranjé menjéheré do t€ fillojné bisedimet
pér caktimin e kufirit t€ ri me pjes€émarrjen e Asaf Pashés (gjeneral
divizioni), Mustafa Beut (nénkolonel), Ismail Efendiut (major), Hafiz
Pashés (gjeneral divizioni), Sahit Beut (kolonel i gjeneralshtabit) dhe
Bashar Beut (major). Bisedimet e kétij shtabi turk do t€ zhvilloheshin
me oficerét pérkatés rusé e serbé pér njé kohé té gjate.!

Nga pala serbe, n€ bisedimet rreth caktimit t& kufirit do t€ marrin
pjesé: Lubomir Tomanovq (kolonel i gjeneralshtabit), Jovan Petroviq
(major), Jevrem Velimiroviq (major i kémbésoris€¢) dhe Dragutin
Frasanoviq, pérfaqgésues 1 pushtetit civil dhe me autorizime ushtarake
pér débimin e popullatés shqiptare nga shtépité e tyre.

! Nikola P. 1li¢, Oslobodjenje Juzne Srbije 1877-1878, Beograd, 1977, f. 205; Masar
Rizvanolli, Mehmet Ali Pashé Maxharri, Vjetari i Arkivit t& Kosovés, Prishting, 2005;
Bujar Dugolli, Pasojat e luftés serbo-osmane 1877-1879 dhe reflektimi né marrédhéniet
me shqiptarét, Vjetari i Arkivit Shtetéror t€ Kosovés, nr. 39-40/2008, Prishtiné, f. 198-199.
2 Po aty.

Komisioni turko-serb pér caktimin e kufirit ku bénin pjesé edhe
pérfaqgésuesit e Fuqive t&€ Médha, nénshkruese té Traktatit t&€ Berlinit ia
filloi punés né tetor t& vitit 1878 dhe punoi me intensitet t€ madhe deri
nga mesi 1 néntorit t€ vitit 1878. P&r shkak té dimrit, e ndérpreu punén
pér ta vazhduar né periudhén maj-gusht 1879, kur pérfundoi pjesa
tjetér e saj. Gjaté punés sé tij, komisioni hasi n€ véshtirési t€ madha, té
shkaktuara nga arsye té llojllojshme.’

Vija kufitare ndérmjet Perandoris€ Osmane dhe Serbisé kishte
filluar Novi Pazar - Prepellaci - Merdari - Vasileva - Medvegja dhe se
e njéjta vij& imponuese do té vazhdonte atje larg mbi Vrajé te kisha e
Shén Ilijés dhe zbriste duke kaluar népér Vértogoshin e Epérme dhe
até t€ Poshtmin pér t€ ardhur mé pastaj poshté né Moravén Jugore né
Ristoc te dogana e quajtur Nokta dhe pér t&€ vazhduar pastaj talvegun e
maleve t€ Rujanit dhe do té pérfundonte né Cukén e Kriva Pallankés té
Bullgarisé.

Pas caktimit definitiv t€ kufirit, 1 vendosur mé 1879 ndérmjet
Perandoris€ Osmane dhe Mbretérisé s€ Serbisé, pushteti serb, pér
mbrojtje kundér shqiptaréve, kishte caktuar rojat kufitare t€ cilat
géndronin né kéto vende: Kitka, Guri i Bardhé (Beli Kamen), Shahiq,
Metlla, Sfircé, Cuka e Novakut, Kodra e Dabishecit, Hajkobilla,
Dabisheci, Prapashtica, Gurishta, Cuka e Vogél e Brajinés, Brajina (ku
jané edhe dy roja té vogla), Bérveniku, Kamenjari, Skrepi, Barajina,
Mokri Kamen, Mali i Vullovit (Vulovo brdo), Hértica (mali), Maja e
Mirocit, Rrafshnalta e Mirocit, Reponja (maja), Maja e Orllishtés, rruga
Kurshumli-Prishtin€, Maja e Dumnicé€s s€¢ Epérme, Maja e Pérveticés,
Maja e Bunjakut, Maja e Repanjés sé Poshtme, Maja e Pecisit, Maja
e Tashecit, Smilkoviqi (rrafshnalta), Javori, Pillatovica, Maja e
Kalluxherit, Shanac Vrella, Llokvica, Solilla, Maja e Travnikut, rrjedha
e pérroit t&¢ Kurelskit dhe Maja e Obradit.*

Diplomacia serbe, ku bénin pjesé Ristiq dhe Grujiq, ishte shumé
aktive né sigurimin e mbéshtetjes s€ Fuqive t&¢ Médha pér kéto zgjerime
territoriale

3 Nikola P. Ili¢, Oslobodjenje Juzne Srbije 1877-1878, Beograd, 1977, f. 215; Istorija
srpskog naroda, Sesta knjiga, prvi tom, Beograd, 1983, f. 52.
4 Milan Dj. Mili¢evi¢, Kraljevina Srbije, Novi Krajevi, Beograd, 1889, f. 336-339.



184 Jusuf OSMANI

Dokumentet

Rreth caktimit t€ kufirit ndérshtetéror Perandori Osmane - Serbi
ekzistojn€ dokumente t€ shumta. Po i pérmendim vetém disa prej tyre.

- Jovan Ristiq qé ishte njé nga diplomatét dhe politikanét mé té
réndésishém serbé t€ koh€s. Ka shérbyer disa heré si kryeministér
dhe ministér i jashtém 1 Serbis€. Né vitin 1878, ai ishte pérfagésuesi
kryesor 1 Serbis¢ né Kongresin e Berlinit. Roli 1 tij ishte t& siguronte
njohjen ndérkombétare t€ pavarésisé s€ Serbisé dhe zgjerimin territorial
(sidomos né drejtim té jugut, né€ territore t&€ banuara nga shqiptaré), i cili
nga Berlini mé shkresén nr. 9, daté 21 gershor 1878, Berlin e informon
Millan Grujiqin g€ ishte diplomat dhe pérfagésues 1 Serbisé n€ misione
té ndryshme ndérkombétare dhe mori pjesé né proceset diplomatike
g€ lidhen me zbatimin e vendimeve té Kongresit t€ Berlinit dhe
konsolidimin e shtetit serb me shkresén mé kété pérmbajtje:

“Ju kam informuar me depeshe, se ¢éshtja joné né kongres sa €shté
zgjidhur, q€ pavarésia e Serbisé né parim €shté pranuar, dhe caktimi i
kufijve i €shté dorézuar komisionit t€ pérb&ré€ nga ushtarakét. Ata do té
veprojné sipas udhézimeve té dhéna.

Né até komision deri mé tani, sipas njoftimit tim, éshté vendosur
dhe kufiri jugperéndimor éshté shénuar késhtu:

Nga kufiri yné i deritanishém né Kopaonik, kufiri i ri kalon nga maja e
“Kemilqukut” dhe shkon kreshtave t¢ maleve jugore t¢ Kopaonikut, drejt
kufirit té sotém té pashallékut té Novi-Pazarit dhe Nishit. Mé pastaj kalon
né kufirin e pashallékut té Nishit dhe té Prishtinés, né malin “Marica”
dhe e pret rrugén Kurshumli — Prishtiné, te “Prepollci”, késhtu gé pika
mé e larté e rrugés (pozicioni) i mbetet Serbisé, qé d.m.th. kufiri e pret
rrugén né 1000 metra né jug deri te mali “Mérkoja”. Kétu, kufiri i ri
e léshon kufirin e pashallékut, nga mali “Gjaké”, dhe kthehet né jug
deri t€¢ mali “Mérkoja”. Kétu, kufiri i ri e [éshon kufirin e pashallékut né
lindje, vazhdon nga jugu, duke kaluar mbi fshatin Tullar dhe e kap malin
“Velegllavé™”, pastaj del né lindje, ku prapé, né kufirin e pashallékut té
Nishit dhe té Prishtinés. Né kété ményré krahina “Medvegja”, e cila deri
mé tani i ka takuar pashallékut té Prishtinés, i mbetet Serbisé. Kufiri mé
tutje shkon gjaté kufirit té pashallékut dhe léshohet né Morave, pérmbi
fshatin Kongul, pastaj vazhdon népér Moravé, dhe kalon nén fshatin

Lluzhan. Né kété ményré Konguli i takon Serbisé, ndérsa Lluzhani u
mbetet turqve. Duke kaluar Moravén, kufiri né vijén mé té shkurtér kalon
né malin Rujan, pastaj gjithnjé népér kreshta té maleve — ujéndarésin
né malin Shén llia, Klug, Babina Gora, Cérni Vérh, pra népér kufirin e
pashallékut té sotém...

Késhtu, Llapin e humbém, vetém pér até se turqit dhe anglezét kané
kérkuar, pasi Serbia e mori kalimin e “Prepellacit”, Turqisé t’i mbetet
gryka e “Lupgit”. Dhe pasi Turqia ka kérkuar qé kufiri i Serbisé té niset
nga pozicionet e Samakovés, mbi Kurshumli, késhtu qé ata anétaré té
komisionit, qé si arsye e merrnin ndarjen natyrore — ujéndarésin, ia
kané léné Turqisé Llapin, dhe késhtu mbetet kufiri te Prepellaci. Edhe
pse Serbia kétu éshté démtuar, kjo i ka ndihmuar mjaft né trevén e
Vranjés. Sepse, pasi kufiri serb ishte né malin “Gjaké”, komesarét turq
dhe anglezé kané propozuar qé kufiri té fillojé nga kétu né drejtim té
Gérdelicés, ku Serbisé do t’i merret téré treva e Vranjés dhe gjysma e
Qarkut té Leskovcit. Komisarét giermané, italiané dhe francezé, qé na
mbéshtetnin ne, kané propozuar qé kufiri nga mali i Polanicés t€ shkojé
drejt n€ Priboj, qé do té ishte edhe natyrore, por prapé do té humbnim
Vranjén. Kundér kétyre dy propozimeve, éshté pérdorur parimi gé Llapi
t'u mbetet turqve, e késhtu kufiri yné té zbresé né Kongul .

- Né& shkresén tjetér, depeshe, nga Berlini, mé 28 qgershor 1878 e
informon Grujiqin se: “Céshtja e kufijve tané ka pérfunduar. Tekstin
zyrtarisht nuk e kam ende, por né ményré autentike kufiri 1 ri shkon
késhtu: nga Kopaoniku, Kamgqilluku né malin Maricé, kufirin e
pashallékut né malin Gjaké, kreshtave né Meérkojé, ujéndarésin né
Velegllavé, Polanicé dhe Karpiné, majave té maleve té pashallékut né
Moravé, né grykén Konicés, majave té djathta té Shén llisé, kufirit té
pashallékut deri né Mexhidé, ujéndarésin e Vllasinés dhe Gallemés
né€ malin Dralenomicé (Drajnicé?), grykén e Dashtanit (Deshqanit?),
malit Stoll, né lindje né lumin Sukové, njé mijé metra nén Qupri, pastaj
majés mé té larté té rrugés, dhe shkon ndérmjet fshatrave Dojkinci
dhe Senokosa, vazhdohet né malin Radogin dhe mé tutje né majat e
malit Stara Pllanina, deri te karakolli “Smileva Cuka”. Pra, gjysma e
rrethit té Térnit éshté shpétuar. Pa ndihmén e austro-hungarezéve do té

5 Zapisi Jevrema Grujica, knj. tre¢a, Zbornik za istoriju, jezik i knjiZevnost srpskog
naroda, prvo odeljenje, knj. IX, SKA,Beograd, 1923, f. 365-366.



186 | Jusuf OSMANI

na humbej edhe Vranja edhe Gérdelica, pér shkak se anglezét kishin
ngulur kémbé dhe padurushméria e knjaz Bizmarkut .

- Diplomati anglez né Beograd G. F. Gould me datén 29 gusht 1878
e informon geveriné né¢ Londér, pérkatésisht Zot. Gould Marquis t&é
Salisbery, se: “...Komisioni i ngarkuar me caktimin e vijés sé re kufitare
né mes té Serbisé dhe té Turqisé sé shpejti do té mblidhet, sepse gjenerali
Leshnjanin, i cili ishte eméruar si komisionar serb, tanimé éshté né
Vranjé, me oficerét e caktuar pér ndihmé, dhe se gjeneralkoloneli Hysni
Pasha, i cili duhet té veprojé pér Mehmet Ali Pashén, éshté né Prishtiné,
né aférsi té vijés kufitare. Princ Milani ka pér géllim gé té géndrojé né
afersi té Nishit dhe té Vranjés gjaté téré muajit té ardhshém, dhe, nése
éshté e nevojshme, bile do ta zgjaté géndrimin e tij vetém e vetém pér
ta aftésuar gjeneralin Leshnjanin q€ ta udhézojé mé lehté, né rast t&
paraqitjes s¢ mendimeve t€ ndryshme né mes té tij dhe kolegéve turq.”

- Puna e komisionit éshté shoqéruar mé vérejtje, kishte edhe situata
t¢ mundimshme, shpesh €shté punuar né¢ dém t€ interesave té huaja,
duke i mashtruar dhe duke i korruptuar anétarét e tij. Se si jané zhvilluar
punét né caktimin e kufijve, flet letra e Dragutin Franasoviqit, delegatit
serb, nga Prepelaci mé 1 korrik 1879, i cili ia ka dérguar Jovan Ristiqit,
ministrit t€ punéve t€ jashtme t€ Serbisé, e cila éshté publikuar né térési,
sepse ka t€ bé&jé me viset jugore té Serbisé.

Né fillim t€ dokumentit pérfaqésuesi serb né komisionin pér
caktimin e kufijve, i nénshkruar né fund t€ dokumentit me Dr. D., e
njofton ministrin se pas 9 dit€ udhétimi kemi arritur né Prepellac.
Pérshkruan rrugén nga Nishi, népér Leskovc, Mirosheve dhe arritjen
né Kopilagé t€ Gollakut. Aty e kané gjetur njé batalion té ushtrisé sé
Vranjés. Aty e kané pritur pérfagé€suesin turk. M€ pastaj né dokument
thuhet: “...... Mé 25 gershor ka ardhur majori i mirépritur turk, Abdyl
Hamit, né pércjellje té dy cetave té nizaméve turq, késhtu sé bashku
me ushtriné dhe materialin me mé se 40 ngarkues kemi shkuar népér
ujéndarésin népér malin Gollak. Konakun e kemi pasur né Velegllavé.
Shénimi ka shkuar pa kurrfaré pengese.

¢ Po aty, f. 365-366.

7 The British Museum, London, Accountes and Papers (38), 1879-9. LXXXIX. 79, f.
182-184; Skénder Rizaj, Lidhja Shgiptare e Prizrenit né dokumente angleze, Arkivi i
Kosovés, Prishting, 1978, f. 85.

Mé 26 gershor jemi nisur né ora 6 né méngjes nga Velegllava dhe
kemi arritur né ora 6 né mbrémje né konak né Zajgec. Né harté largésia
ishte e vogél, por né té vérteté ishte mjaft e madhe. Kemi shkuar
gjithashtu népér ujéndarésin dhe nuk ka pasur kurrfaré pengesash,
vetém se né njé fshat té vogél shqiptar — Shahiq, vetém pak éshté larguar
nga ujéndarési. Sipas rregullit, duhej qé fshati té pritet dhe atéheré
dy shtépi té shqiptaréve dhe njé aré e vogél me madhési prej njé dité
lévrimi, mbeteshin né anén toné, né pérrua. Ishin shqiptarét qé kané
béré lutje qé t’u béhet ky koncesion i vogél, qé t’u lihen dy sllamaré
dhe ajo aré, andaj komisari yné pér até éshté pajtuar, duke konstatuar
kété: koncesion turqve. Sipas mendimit tim, kjo éshté béré miré, pér
kété léshim té vogél, qé nuk ka vieré as 200 groshé... Kur kemi shkuar
mé tutje, kemi ardhur né fshatin Sfircé, ku pjesa e poshtme ka mbetur
jona, ndérsa ajo e sipérmja né anén turke. Njé shqiptari iu ka preré ara,
péraférsisht gjysmé dite té lévrimit. Eshté lufiuar qé até mos ta béimé,
duke theksuar se deri mé tani ishin fqinjé té miré dhe se mbreti nuk ka
mbetur pér njé gjysmé dite lévrimi. Né fund, kjo nuk i ka ndihmuar dhe
ka théné se veté do té shkojé té krali né Nish dhe do t’1 lutet...

Mé 27 qershor jemi nisur né méngjes nga Zajqeci dhe né mbrémje
kemi arritur né fshatin Prapashticé, fshat né kufirin me Turginé. Aty
kemi bujtur dhe mé 28 qershor kemi arritur né konak né Sekiragé.
Edhe aty shénimi ka shkuar pa kurrfaré pengese, sepse gjithkund i jemi
pérmbajtur ujéndarésit.

Meé 29 gqershor né ditén e Pjetrit, gjaté téré paradites kishte
mjegull, késhtu qé vetém pasdite kemi mundur té nisemi. Kemi arritur
né konak né Magestené (Né harté nuk ka as Sekiraqé e as Magestené).
Né harté éshté shénuar me ngjyré té gjelbér se vija shkon prané malit
Xhaka, ndérsa ujéndarési shkon ndryshe, pasi lumi Breznica né€ harté
nuk éshté shénuar miré, sepse ajo nuk buron afér malit t& Xhakés, por té
Herrtica — Vasilevica, dhe késhtu ne po i marrim afér 30 kilometra mé
shumé sesa né harté qé e ka shénuar shoqata e gjeograféve. Kufiri yné
shkon pran Hérrticés n€ Mirovc, nga Podujeva, duke na i léné neve dy
pozicione gé dominojné né pozicionet né téré luginén e Llapit, késhtu
qé Prepellaci, sipas mendimit té té gjithé komisaréve, éshté pozicion i
rendit té dyté. Kété e ka véertetuar edhe komisari rus dhe prus. Turqit
kané filluar té kundérshtonin gé kufiri po largohet nga mali i Xhakés,

por komisari i ka bindur se kjo né harté éshté béré gabimisht dhe ashtu
kufiri éshté shénuar, andaj edhe ata duhet t’i pérmbahen ujéndarésit,
dhe se ujéndarési shkon plotésisht né anén tjetér. Né njé majé te fshati
Heérrtice, ku éshté kufiri yné shihet miré fusha e Kosovés dhe varri i
Sulltan Muratit...

Nga Magestena kemi arritur mbrémé né Prepellac. Nga ana jané
né anén e majté, duke shkuar nga Kurshumlia né Prishtin€, ka dy maja
té médha, nga t€ cilat e para ésht€ mé e vogél, nga Prishtina, e tjetra mé
e madhe, q€ dominon ndaj sé parés, ku pozicioni kryesor éshté yni, qé
shtrihet rreth njé kilometér né lindje né vazhdim té sé parés. Céshtja e
Prepellicit do té vendoset nesér, ashtu jané deklaruar komisari rus dhe
austriak, ndérsa pozicioni kryesor do té mbetet te ne....”.

Né dokument mé pastaj e pérshkruan punén e komisionit. Tregon se
tani u ka mbetur Kovanlléku dhe se shpreson q¢€ kufiri aty do té zgjidhet
né dobi té tyre. Tregon pér pérkrahjen e pérhershme té pérfagésuesit
rus, qéndrimin ¢ komisaréve austriaké, italian€, francezé dhe anglez¢.
Pér anétarin e komisionit nga Franca thoté se éshté temperament dhe
se ka simpati ndaj shqiptaréve, ndérsa pér anétarin e komisionit anglez
shkruan se ai mé tepér ua mban anén “turqve”. Shpjegon ményrén se
si duhet pérfituar anétarét e komisionit né caktimin e kufirit né dobi t&

Komisioni ndérkombétar pér caktimin e kufijve (1879)

§ Milan, Dj. Miljiéevi¢, Kraljevina Srbije, Novi Krajevi, Beograd, 1889, f. 335-343.

- Me rastin e caktimit té kufirit turko-serb né vitin 1878, ishin
shfaqur probleme pér caktimin e kufirit né Prepellac. Sipas diplomatit
britanik lejténanti Ros i Blandensburgut, fshati i shtriré né shpatet
e malit Marinc€, 1 banuar térésisht me shqiptaré dhe gjendej brenda
kufirit né Kosové, por varrezat dukej se ishin afér kufirit. Lejténanti
Bladensburgu, duke mos dashur qé t€ binte nén ndikim apo nén diktat
té€ ndonjé loje t&€ serbéve, kishte biseduar me kryeplakun e Prepellacit.
Bladensburgu kishte kérkuar nga kryeplaku t€ shihte deri ku shtrihej
pasuria e fshatit, e cila n€ fakt edhe paraqiste kufirin e territorit komunal.
Sipas asaj qé tha kryeplaku dhe n€ bazg té s€ cilés Bladenburgu krijoi
nj€ harté, shihej se edhe pika mé e larté, ku ishte vendosur ushtria serbe,
ishte pjesé e komunés s€ Prepellacit. Pavarésisht nga hartat austro-
hungareze, Blandenburgu, né raportin e tij, propozoi qé kufiri i ri né
kété pjes€ t€ merrej duke e respektuar pasurin€ e fshatit Prepellac, qé
ishte edhe kufiri i bashkésisé€ s€ fshatit.

Sipas interpretimit t€ Bladensburgut, fjalét “Laissant Prepolac a
la Turquie”, q& 1 pérmbante Traktati i Berlinit, kishte domethénien jo
vetém t€ pérfshirjes sé€ shtépive té kétij fshati brenda territorit osman,
por edhe fushat, malet dhe ujérat e fshatit, pa marré parasysh qé njé gjé
e tillé ishte kundér tendencave serbe. Bladensburgu pohonte se e téré
lugina, nga Prokupla e deri né Prepellac, ishte e banuar térésisht me
shqiptaré, por té€ cilét ishin pérzéné dhe tashti gjendeshin né Kosové
ose disa edhe kishin kapur armét, duke dalé n€ malet e asaj ane, té cilat
tashti ishin pjes€ e Serbisé.

Lejténant Bladensburgu gjaté dhjetorit (1878) géndroi disa dité
né rajonin e kontestuar n€ pjesén e Kosovés. Ai ishte shogéruar nga
Mehmet Avni Beu, i cili ishte ndihmés i1 komisionarit osman. S€ bashku
kishin shkuar né Dumnicé e deri t€ vendi i1 kontestuar i Prepellacit. Ai
kishte biseduar me Tefik Babén nga Podujeva dhe Ali Dumnicén si dhe
kishte biseduar me fshatarét e fshatit Prepellac. Prepellaci ishte njé piké
strategjike dhe pér marrjen e tij duhej t€ angazhoheshin edhe shqiptarét.

Mé 21 korrik kishte pérfunduar demarkacioni né¢ Kanilug. Vija né
Prepellac kishte pésuar edhe njé ndryshim, pasi né ményré unanime
ishte pérkrahur propozimi i komisionit osman.’

® FO 424/75, Nr. 482, Pjesa 2; FO 424/80, Nr. 338; Daut Dauti, Céshtja shqiptare né

Rreth punés sé Komisionit pér caktimin e kufijve né njé burim serb
shkruan: “Kufizimin e paré né vjeshté té vitit 1878 e ka béré Komisioni
nga 10 tetori deri mé 5 néntor dhe e ka ndérpreré punén pér shkak
té dimrit. Punén e ka pérfunduar prej Babina Gllava deri né Planicé.
Pér shkak té sulmeve té shqiptaréve, ministri serb ka kérkuar revizionin
e késaj pjese té paré, qé Fuqité nuk e kané pranuar, por né orvatjet
e tjera, komisioni ka léshuar pe. Revizioni éshté béré né vitin tjeter.
Komisioni késhtu ka pérfunduar punén né caktimin e kufirit deri né
Konillugé, duke e shénuar kufirin e ri dhe ka shkuar duke e bashkuar
me té vjetrin deri te Kopaoniku. Te Prepellaci ka pasur hamendje, gé
ka pérfunduar né dobi tonén. 22 fshatra né kété trevé ndérmjet Serbisé
dhe Portés ishin kontestuar. Komisioni, né bazé té Traktatit té Berlinit,
ia jep Serbisé... Kur Komisioni Ndérkombétar e ka pérfunduar punén
me sukses, ai ka shkuar né Beograd, nga ku secili anétar éshté kthyer
né shtetin e vet. Ndérsa, kryetari i tij, z. Obare, me njé letér té veganté
ka falénderuar Késhillin Ministror dhe Ministrin e punéve té jashtme.
Letra ka pasur jehoné té madhe nga komisioni qé ishte né trevat tona.
Letra éshté dérguar mé 13 gusht 1879..” (Pason pérmbajtja e letrés, J.
0.) “Mirépo, Kuvendi Popullor para caktimit definitiv té kufijve, mé 16
dhjetor (1878) e ka miratuar, ndérsa né ditén e nesérme, mé 17 dhjetor
éshté miratuar Ligji pér ndarjen administrative té viseve té ¢liruara, qé
u jané bashkuar tokave té Serbisé.... """

Dubhet pérmendur kontributin e Hallés Malige nga Dabinovci rreth
caktimi t€ kufirit. Halla Maliqge e kétij fshati ia kishte dhéné€ komisionit
50 lira ari, e ai si dhurat€ ia kishte 1éné 500-600 ha toké, deri né Orlishté
(jashté vijés sé ujit)."!

Studim: “Kufijt e Shqipnis Ethnike”, hartuar nga diplomati dhe
studiuesi 1 shquar shqiptar, Hamit Kokolari, i cili duke u mbéshtetur né
burime té shkruara nga studiues t€ ndryshém ndérkombétaré, dokumente
arkivore, por edhe nga t€ dhénat e grumbulluara né€ terren, n€ ményré té
argumentuar 1 kundérvihet historiografisé sllave né pérgjithési, vegmas

diplomaciné britanike 1877-1880, LOGOS-A, Shkup, Prishting, Tirané, 2012, f. 61-
62, 96.

10 7iv. Zivanovié, Politi¢ka istorija Srbije u drugoj polovini devetnaestog veka, knjiga
druga, Beograd, 1924, f. 36.

" Informator: Latif Rrahmani, daté 2.04.2005, Podujevé.

asaj serbe e bullgare, si dhe historiografisé greke pér realitetin shqiptar
né Ballkan, sidomos pér tokat e pushtuara nga Serbia, Mali 1 Zi e Greqia.
Pérshkruan kufirin peréndimor, veriperéndimor, verilindor, jugor,
juglindor dhe lindor duke pérfshiré edhe pjesé té tokave t€ pushtuara té
Sanxhakut té Nishit.'?

Konfliktet kufitare

Popullata shqiptare muhaxhire, duke paré se pushteti osman dhe
disa fuqi t€ médha evropiane nuk po arrin suksese qé kéta té€ ktheheshin
né vendlindje té tyre, si dhe opstrukcionet e qeverisé serbe, shqiptarét
filluan t€ ndé€rmarrin disa masa pér tentim té€ kthimit n€ vendlindje.
Shqiptarét ishin organizuar né ¢eta, né njési mé t€ vogla dhe né shkallé
guerile shpesh do t€ ndérmerrnin aksione luftarake dhe hakmarrése ndaj
reparteve ushtarake dhe policore serbe. Shqiptarét shpesh do té kalonin
kufirin e pérforcuar do t€ zinin prita aty ku e njihnin terrenin, sidomos
prané ish-fshatrave té tyre t€ mbetura shkreté, t€ cilat mé pastaj filluan
té kolonizoheshin me elementin sllav. Ata shkonin né fshatrat e tyre,
sidomos né ato kufitare me qéllim qé t€ merrnin dicka nga pasuria e tyre
g€ mund té barte;j.

Sulmet e shqiptaréve ishin béré masive sidomos né prill té vitit 1878
e deri né€ shtator t&€ vitit 1879. Pas késaj kohe, sulmet do té rrallohen,
por nuk do té ndérpriten si dukuri deri mé 1912. Mu pér kété€ orientim
té shqiptaréve, q¢ edhe me lufté t€ kthehen né€ trojet e veta, serbét, me
ndihmén e oficeréve rusé dhe francezé, két€ kufi do ta shndérrojné né
zonén mé t€ militarizuar né Evropé."

Shqiptarét e débuar nga Sanxhaku i1 Nishit nuk e kufizuan
veprimtariné e tyre vetém né protesta, por kéto i shogéruan me aksione
té armatosura, gjé qé rezultoi me konflikte t€ shumta kufitare. Né njé

2. AQSH, F. 203, Pa vit. D. 1402, F1. 1-21; Tokat e liruara (1941-1944), Pérmbledhje
dokumentesh, Véllimi I, Pérgatitur nga Qerim Lita, Logos-A Shkup, Prishtiné, Tirané,
2016, f. 58-63.

13 Gazmend Rizaj, Shqipéria dhe shqiptarét né planet sekrete té shteteve ballkanike
dhe evropiane gjaté shek. XIX “Koha ditore”, 14.11 - 26.11. 2006; Bujar Dugolli, Paso-
jat e luftés serbo-osmane 1877-1878 dhe reflektimi mbi marrédhéniet me shqiptarét,
Vijetari i Arkivit Shtetéror t&€ Kosovés, nr.39-40/2008, Prishting, f. 202.

dokument t&€ provinijencés osmane thuhet se: 70-80 mijé emigranté, té
cilét gjendeshin né Vilajetin e Kosovés né até kohé€, formuan organizata
né ¢do ané pér t’i rimarré tokat e tyre. Arritja e synimeve té popullit
dhe t€ emigrantéve, t€ cilét u bashkuan pér ta rimarré atdheun e tyre, u
pengua nga administratorét rajonalé osmané, heré me késhilla dhe heré
me presione ¢ me kércénime.'

Kuptohet, shqiptarét, né radhé t&€ paré muhaxhirét, t€ nxitur nga
gjendja e mjeré ekonomike né t€ cilén gjendeshin dhe t€ mllefosur né
autoritetet geveritare serbe, t&€ cilét nuk pérfillnin dispozitat e Traktatit
té Berlinit mbi té drejtén e shfrytézimit t€ pasurisé s€ tyre t€ méparshme,
organizonin, heré pas here, sulme hakmarrése t€ armatosura né viset
pértej kufirit t€ ri. Sulme t€ shumta kané béré edhe malazezét dhe
serbét né vendbanimet shqiptare kufitare. Kané vjedhur bagéti dhe gjéra
té tjera, madje edhe kané€ béré vrasje t&€ shumta. Ka raste t€ shumta kur
serbét kané trilluar lajme t€ rreme, kinse shqiptarét 1 kané sulmuar dhe
kané béré vjedhje. NE nj€ telegram nga Prishtina, daté 25 maj 1879,
shkruan: “lajmet se shqiptarét e kané sulmuar kufirin e Serbis€ dhe kané
tentuar t€ vjedhin jané€ té pabaza. Sulmi &shté kryer nga hajdutét
serbé t& anés sé Leskovcit dhe u éshté hedhur shqiptaréve (kinse ata e
kané kryer)”.!> Né dokumentin tjetér, daté 2 maj 1886, thuhet: Né fund
té hetimeve t€ béra me pérkrahjen e Ambasad€s sé Serbisé pér
kryerjen e procedurave t€ nevojshme pér disa shqiptaré nga fshati
Movovi¢ dhe Pavtoni té kazasé sé Prishtinés, t& cilét ¢ kané kaluar
kufirin dhe 1 kané vraré dy ushtaré serbé dhe i kané grabitur dy
pela, éshté konstatuar se né kazané e Prishtinés nuk ekzistojné
fshatra me kéta emra.'®

Konfliktet rreth kufijve i pérshkruante edhe diplomati britanik,
Gould. Nga Beogradi ai e layméronte Londrén se kufiri 1 Serbisé me

4 BOA, Yildiz Perakende Evraki Umumi (YPK. UM), nr.4/35; Doc. Dr. Giilden
Sariyildiz, Turqi: Reforma né administratén civile t€ vilajetit t€ Kosovés sipas do-
kumenteve arkivore osmane (1878-1908). Referat né Simpoziumin ndérkombétar
“Kosova dhe Perandoria Osmane”, organizuar nga Agjencia Shtetérrore e Arkivave
té Kosovés, Prishting, 14-16 prill 200, Materiali I pérgatitur pér shtyp, Lib. 2, f. 423.
15 BBA, Stamboll, Fondi, HR.SYS. Dosja, 1407 xhaketa 35, daté 25 maj 1879, Marré
nga Arkivi Komunal i Prishtinés, Katalogu i dokumenteve osmane, Prishting, 2019.

16 BBA, Stamboll, Fondi, HR.SYS. Dosja, 1407, xhaketa 65, daté 2 maj 1886, f. 1. Mar-
ré nga Arkivi Komunal i Prishtinés, Katalogu i dokumenteve osmane, Prishting, 2019.

Perandorin€ Osmane, né pjesén e Kosovés, ishte né gjendje jostabile
pér shkak t€ ringjalljes sé€ armiqésis€ n€ mes té shqiptaréve dhe shtetit
serb.

Emigrantét shqiptaré nga Sanxhaku i Nishit, t& pérkrahur nga
shqiptarét e Kosovés, organizuan edhe hakmarrje né vendbanimet
kufitare. N€ nj€ raport thuhet: “Né raportin e organeve ushtarake, daté 4
maj 1879, né mes té tjerash e lexojmé edhe kété: 1.700 familje shqiptare
muhaxhire, jané vendosur afér Gjilanit. Hysen Beu, tregtar nga Gjilani,
Husé Kabashi nga Gjakova, Rrustem Kabashi nga Prizreni dhe myftiu
i Prishtinés, té gjithé shqiptaré, pérfagésues té lévizjes, té dalluar né
mbrojtjen e atyre shqiptaréve, pronat e té ciléve kané mbetur né kufijté
tané. Ata i nxisin shqiptarét kundér nesh dhe kundér pushtetit turk”. "

Njé sulm 1 shqiptaréve u bé mé 11 prill 1878, por pérleshja me
ushtrin€ serbe nuk shkaktoi fatalitet. Diplomatét mendonin se kéto
sulme té shqiptaréve ishin mé shumé ¢éshtje teknike, qé kishin pér
gé€llim t’1 shgetéson serbét q€ ua kishin okupuar tokat. Prandaj, ky sulm
ishte 1 tillé dhe qe béré gjaté festave té€ pashkéve sa pér té ¢rregulluar
festivalet serb. Megjithaté, kur serbét e Vranjés pané shqetésimet e
ushtrisé sé tyre, nga paniku, disa qindra familje ikén dhe u vendosén
né Nish."®

Njé sulm tjetér mé serioz i shqiptaréve ishte béré mé 16 prill 1878.
Papritmas, shqiptarét né méngjes té késaj dite sulmuan nga Prepolci.
Brenda njé kohe t&€ shkurtér ata e shpartalluan ushtriné serbe, té
vendosur né postblloget pérreth. Pas sulmit t€ rrufeshém dhe té ashpér
té shqiptaréve, ushtria serbe u térhoq né drejtim t€ Nishit. Shqiptarét
pa ndonjé problem té€ madh e morén Kurshumlin€. Gouldi shkruante
se shqiptarét nuk ishin mé shumé se 1000 veta, por ishin t€ armatosur
miré€ dhe ishin nén komandé t€ njé udhéheqési ushtarak jashtézakonisht
té afté.”” Pérkitazi mé kété edhe konsulli francez né Shkodér Vadigton,
mé daté 20 prill 1879, 1 raportonte ministrit té tij t€ punéve t€ jashtme
se 600 shqiptaré muhaxhiré kishin depértuar né territorin e pushtuar
nga ushtria serbe né¢ Kurshumli, ku ishin pérleshur me trupat serbe
dhe, pas pérleshjes, e kishin shti né doré Kurshumliné. Kjo gjé, sipas

17 Jovan HadZi-Vasiljevi¢, Albanska Liga, Beograd 1909, f. 20.
18 FO 424/83, nr. 104, 105, 106; Daut Dauti, Céshtja shqiptare..., f. 82.
19 Po aty.

diplomatit francez, “ka shkaktuar, si¢ duket, njé turbulliré té madhe
midis popullatave té Prizrenit dhe té Gjakovés dhe éshté béré shkak
pér pérgatitje té médha nga ana e tyre, sepse kéto popullata déshirojné
té marshojné, si¢ duket, kundér Serbisé” *° Ndérsa, diplomati britanik
Frensis Guld mé 14 prill 1879, e informon Forino Fisin se rreth 1000
shqiptaré t€ armatosur dhe té pérgatitur miré edhe mé tutje gjendjen
né territorin serb dhe né kotén e réndésishme Magkovc, dhe se disa
brigada serbe me artileri t€ shumét po pérgatiten g€ t’i rrethojné dhe t’1
sulmojné. Né ndérkohé, Serbia po vazhdon né dérgimin e protestave
Porté€s duke e akuzuar se po i1 pérkrahé ¢rregullimet né ményré qé té
pengon demarkacionin e kufirit me Serbing.?!

Pas disa ditéve ushtria serbe né rrethin e Nishit tuboi 16 batalione,
6 nga té cilat ishin ushtri e rregullt, kurse té tjerat ishin nga radhét e
milicis€. Kéto trupa ishin t€ pérforcuara edhe nga disa njési té artilerisé.
Qéllimi 1 tyre ishte qé t€ okuponin sé€rish Kurshumling dhe t’i pérzinin
shqiptarét matané kufirit. Gjaté késaj kohe, Beogradi, duke dashur té
mbulonte déshtimin ushtarak, filloi t€ pérhapte lajme té rreme nga mé
té ndryshmet pér masakrat kinse qé po i1 shkaktonin kéta shqiptaré ndaj
ushtaréve, por edhe ndaj popullatés serbe né territorin qé kishin shténé
né doré€. Diplomatét britaniké né Beograd theksuan se kéto publikime té
qeverisé serbe né lidhje me démet qé€ kishin shkaktuar shqiptarét gjaté
kétyre sulmeve, ishin tejet té stérmadhuara. 2

Qeveria serbe i dérgoi njé telegram Portés sé Larté pér t€ shprehur
shgetésimin e saj n€ lidhje me sulmin e shqiptaréve. Beogradi e akuzoi
Portén, pasi ajo nuk i kishte penguar shqiptarét t€ depértonin né Serbi,
duke 1 shkelur késhtu rénd€ ligjet e kufirit dhe duke e dhunuar réndé
territorin e késaj province.

Mé 23 prill geveria serbe zyrtarisht deklaroi se grupet e shqiptaréve
q€ sulmonin Serbiné ishin mposhtur pérfundimisht, por béhej me dije

20 Masar Rizvanolli, Lufta e Serbisé dhe e Malit té Zi pér pushtimin e tokave shqiptare
gjaté krizés lindore 1875-1878, Gjakové, 2007, f. 91-92.

2L Mf, S/GB-239, F.O. 105, vol. 6,9, No 98, 56, Gould to Salisburu, April, 211, 1879;
Aleksandar Rastovié, Izvestaji britanskih diplomata o upadu Albanaca u Srbiji 1878-
1879, Istorijski Casopis 60, 2011, Beograd, f. 422.

22 Masar Rizvanolli, Lufta e Serbisé dhe e Malit té Zi pér pushtimin e tokave shqip-
tare..., f. 83.

se ende kishin mbetur elemente té shkapérderdhura né téré territorin
jugor t& kétij shteti. Diplomatét britaniké mendonin se kétu nuk béhe;j
fjalé pér asnjé fitore t€ serbéve, por grupet e armatosura shqiptare ishin
térhequr vullnetarisht né Kosové, pasi mund té sulmonin kur t& donin.
Beogradi, po ashtu, njoftoi se pushteti osman né Kosové i kishte dérguar
njé telegram geveris€ sé Serbisé né t€ cilin thuhej se ushtria osmane do
t€ kujdesej né maksimum pér té ruajtur kufirin.”

Diplomati austro-hungarez né¢ Beograd, Herbert, mé daté 13 prill
1879 e informon Vjenén pér njé betejé ndérmjet shqiptaréve dhe
serbéve, shkruan: “Dje pasdite arriti kétu lajmi zyrtar se pardje prané
Prepolcit ndodhi njé dyndje e rrepté e shqiptaréve dhe kéta té fundit,
pas njé luftimi té rrepté, pérparuan deri né Kurshumli dhe pushtuan
keté gytet. Trupat serbe u térhogén né drejtim té Nishit, pér té marré
pérforcime”.** Baroni Herbert, kryediplomat i Austro-Hungarisé, mé
daté 20 prill 1879 prapé e njofton Ministriné e Punéve t& Jashtme té
Vjenés pér luftimet shqiptaro-serbe prané Prepolcit: “Sipas njoftimeve
té z. Ristiq, 1000 shqiptaré pas marrjes me befasi té postés kufitare
té Prepolcit, mé 18 té kétij muaji, avancuan deri né Kurshumli dhe
sulmuan garnizonin e vogél té atjeshém. Ky i fundit i hodhi né ajér
kullat e barotit dhe u mbrojt para njé fugie superiore. Dje arritén atje
pérforcime trupash dhe artileri. Gjithashtu u nis pér atje Brigada e
milicisé sé Aleksinicit dhe u mobilizua ajo e Komsha-vecit...”.*

Né telegramin tjetér t€ diplomatit Herbet, t€ datés 23 prill 1879,
informohet se qeveria serbe ka deklaruar se trupat e saj i sprapsén
plotésisht sulmet e shqiptaréve dhe se kishte marré njé telegram nga
Valiu 1 Kosovés, qé kishte shprehur keqardhje dhe kishte premtuar
ndérmarrjen ¢ masave ushtarake pér shpérndarjen e bandave.”® N¢& njé
shkresé t€ datés 1 gershor 1879, diplomati Herber e informon ministrin
Andressy né Vjené, né mes té tjerash, edhe pér kété: ... ministri anglez

2 Po aty.

2 AHI, Vj. 31-85 (HHSTA. PA. A., Nr. 4298; Lidhja Shqgiptare e Prizrenit né
dokumentet austro-hungare (shtator 1878-néntor 1879), VEéllimi 11, Marenglen Verli,
Instituti 1 Historisé - Prishtiné, 2018, f. 312.

2 AHI, Vj. 31-86 (HHSTA. PA. A., Nr. 5782; Lidhja Shqiptare e Prizrenit né doku-
mentet austro-hungare (shtator 1878-néntor 1879)..., f. 315.

26 AHI, Vj. 31-1-115 (HHSTA. PA. A., Nr. 131; Lidhja Shqiptare e Prizrenit né doku-
mentet austro-hungare (shtator 1878-néntor 1879)..., f. 316.

i ka béré objeksione né ményré té pérséritur, z. Ristiq, duke théné se ato
sulme ishin shkaktuar nga débimi me dhuné i shqiptaréve nga krahinat
kufitare serbe dhe nga persekutimet e béra nga kjo ané. Prandaj, fajin
e kishin serbét....” >’

Sulmi vijues mbi forcat serbe, gjithnjé sipas dokumenteve turke,
&shté ndérmarré kundér pikés strategjike né Prepellac, mé 28 maj 1879.
Aty Serbia kishte grumbulluar forca té médha ushtarake, e sidomos topa
té kalibrit t€ réndé. Sulmi kishte zgjatur tri dité. Dokumentet franceze
lidhur me kété flasin pér humbje té médha né té dy anét.?®

Mg 23 gershor kishin ndodhur pérleshje né mes té shqiptaréve
dhe ushtrisé serbe né aférsi t& kufirit. Sulmet e shqiptaréve né kufi,
Beogradi i paraqiste si tentime t€ shqiptaréve pér t€ hyré né Serbi pér té
vjedhur bagéti. Diplomatét britaniké kéto sulme i cil€sonin si tentime té
shqiptaréve pér t€ penguar Komisionin né drejtim t&é caktimit té kufirit.
Késaj radhe nga pérleshja g€ kishte ndodhur né Malésiné e Gollakut,
serbét kishin kapur dy shqiptaré, ndérsa njé ushtaré serb ishte plagosur
réndé. Pér nj€ kohé té shkurtér, pér shkak té pérleshjeve té€ armatosura,
ishte ndaluar puna e topograféve, por kishte filluar brenda nj€ kohe té
shkurtér.?” Mé 10 gusht 1879, dité e diel, sipas njé deklarate t€ Ristiqit,
dérguar diplomati britanik Gouldit, shqiptarét kishin depértuar deri
né fshatin e quajtur Slishan, ku kishin hasur né rezistencé té ushtrisé
serbe. Pas njé luftimi disaorésh shqiptarét ishin térhequr, por q€ t&€ dy
palét kishin 1éné dhjetéra t€ vdekur né fushébetejé. Ristiqi druante
prej pé€rgendrimit t€ shqiptaréve té armatosur, jo larg kufirit, ku ishin
mbledhur 8000 veta té gatshém pér sulm, si¢ thoshin zyrtarét serbé.
Edhe valiu i Kosovés ia kishte térhequr vémendjen qeveris€ serbe pér
kété rrezik dhe duke ia béré me dije se ai nuk mund té bénte di¢ pér kété
puné pér shkak t€ mungesés sé forcave ushtarake.*

Konsulli St. Johoni konsideronte se numri i shqiptaréve té pérzéné
nga Serbia ishte diku rreth 80.000 veta. Né mesin e muajit prill kéta

27 AHI, Vj. 31-93 (HHSTA. PA. A.,Nr. 107; Lidhja Shqiptare e Prizrenit né dokumentet
austro-hungare (shtator 1878-néntor 1879)..., f. 355.

28 Bujar Dugolli, Pasojat e luftés serbo-osmane 1877-1878 dhe reflektimi mbi
marrédhéniet me shqiptarét, Vjetari i Arkivit Shtetéror té Kosovés, nr. 39-40/2008,
Prishting, f. 203-204.

2 FO 424/84, nr. 390; Daut Dauti, Céshtja shqiptare..., f. 92-93.

30 FO 424/86, nr. 448; Daut Dauti, Céshtja shgiptare..., f. 103.

muhaxhiré shkaktonin probleme t€ ndryshme né Kosové dhe kishin
paralajméruar njé sulm kundér Serbis€, si¢ thoshte konsulli, pér té
marré até q¢€ ishte e tyre. Miftar Pasha e kishte njoftuar konsullin se nuk
do té lejonte ndonjé sulm kundér Serbis€, pasi do t€ ndérmerrte masa
ushtarake pér t€ parandaluar két€ gj€. Pasha i kishte théné konsullit
se ndér masat q¢ kishte marré ishte edhe vérejtja se do t’i pérzinte
nga Prizreni t€ gjitha familjet e atyre qé do t€ merrnin pjesé né sulmet
kundér Serbis€. Ndaljen e tyre pér lufté¢ Miftar Pasha e shihte si puné té
lehté, pasi, si¢ 1 tha konsullit, vet€ém ¢do 1 njézeti prej tyre kishte armé.

Konsulli Blunt né Manastir, mé 20 prill 1880, lajméronte se
muhaxhirét qé ishin vendosur né rajonin e Gjilanit, nuk i nénshtroheshin
pushtetit osman dhe u krijonin probleme serbéve té késaj ane. N¢ fshatin
Bukofc, afér Bujanovcit, ishin mbledhur rreth 500 veta té armatosur.
Pasi kéta planifikonin t€ sulmonin ish-trojet e tyre, q€ tashti gjendeshin
nén Serbiné, osmanét dérguan njé njési t€ armatosur qé€ t&€ parandalonin
sulmin. Gjenerali osman u mundua t’ua sqaronte muhaxhiréve shqiptaré
se njé¢ gjé té tillé nuk do ta lejonte. Shqiptarét nuk e kishin dégjuar
gjeneralin dhe kishin gjuajtur né drejtim té ushtaréve osmané g€ ua
kishin z&€né rrugén. N& pérleshje ishin vraré disa ushtaré dhe njé oficer
osman, por muhaxhirét shqiptaré u mundén dhe u dorézuan, kurse
udhéheqgsit e tyre i dérguan né burgun e Prishtinés.*'

Gjendja politike jo stabile né territorin e Vilajetit t&€ Kosovés me
disa ndryshime t€ vogla ose t€ médha, sipas vlerésimit t&¢ ambasadorit
britanik ka zgjatur deri né fillim té vitit 1883, kur Gjon Blunt, konsulli
gjeneral né Selanik i kishte dérguar njé raport t€ gjaté optimist, ministrisé
sé vet. Sipas informatave t€ tij, gjendja e sigurimit publik né territorin e
vilajetit éshté pérmirésuar, pushteti i ka burgosur njé numér t€ madh té
vrasé€sve (sidomos té€ shqiptaréve) dhe numrin mé t€ madh té tyre 1 ka
pérzéné né Anadolli. Né t€ vérteté pushteti lokal, qysh né vitin 1880, me
urdhér t€ Portés ishte obliguar q¢ té largojé né Anadolli 4.000 shqiptaré
té cilét kishin ardhur nga treva e Kurshumlisé, Leskovcit dhe Vranjés,
sepse ishin burim i trazirave dhe i jostabilitetit.>> Konzuli Blunt iu ka

31 FO 424/98, Shtojca Nr. 143; Daut Dauti, Céshtja shgiptare..., f. 132-133.

32 AS, Mf, S/GB-141, F. O. 260, vol. 217, N° 38, Consul General Blunt to Goshen,
June 6, 1880; Aleksandar Rastovi¢, Britanska diplomatija o stanju u Kosovskom
Viljajetu posle Berlinskog Kongresa, Istorijski Casopis, knj. LXI (2012) f. 190.

falénderuar pérpjekjeve té pushtetit turk qé t€ vené rendin dhe getésiné
né trevat t€ cilat kufizohen me Serbing.*

Kalimi 1 kufirit dhe sulmet e kohé&paskohshme me intensitet
mé té ulét kané vazhduar né vitet e ardhshme, deri né Luftén e Paré
Ballkanike m& 1912, kur trupat serbe e malazeze pushtojné edhe
trevat e tjera shqiptare t€ Vilajetit t&€ Kosovés. Ka pasur edhe sulme té
kohépaskohshme té serbéve né tokat shqip-tare, kryesisht me qéllim té
plagkitjes, por edhe t&€ acarimit t€ marrédhénieve shqiptare - serbe.

Dubhet theksuar se nga ajo kohé e deri voné bandat cetnike me
veshje kombétare shqiptare bénin sulme né territorin shqiptar, por edhe
né disa treva kufitare serbe, me qéllim qé€ t&€ ankoheshin kinse shqiptarét
po sulmonin dhe po krijonin armiqési dhe si ato genké&shin sulme kinse
hakmarrése.

3 AS, Mf, S/GB-149, F. O. 260, vol. 31, N° 1, Consul General Blunt to Wyndham,
January 29, 1883; Aleksandar Rastovi¢, Britanska diplomatija o stanju u Kosovskom
Viljajetu posle Berlinskog Kongresa, Istorijski Casopis, knj. LXI (2012) f. 190.



